
ción especial, tales como centrais térmicas nuclea-
res, centrais térmicas de carbón de especial relevan-
cia no consumo de carbón de produción nacional, 
ou que se desenvolvan nos sistemas eléctricos insu-
lares e extrapeninsulares, así como as actividades 
de almacenamento de gas natural ou de transporte 
de gas natural por medio de gasodutos internacio-
nais que teñan como destino ou tránsito o territorio 
español.

A autorización será igualmente requirida cando 
se pretenda a adquisición de participacións nunha 
porcentaxe superior a un 10% do capital social ou 
calquera outro que conceda influencia significativa, 
realizada por calquera suxeito nunha sociedade que, 
por si ou por medio doutras que pertenzan ao seu 
grupo de sociedades, desenvolva algunha das acti-
vidades mencionadas no parágrafo anterior deste 
punto 1. A mesma autorización requirirase cando se 
adquiran directamente os activos precisos para des-
envolver as citadas actividades.

2. As autorizacións definidas nos dous parágra-
fos do punto 1 anterior poderán ser denegadas ou 
sometidas a condicións por calquera das seguintes 
causas:

a) A existencia de riscos significativos ou efec-
tos negativos, directos ou indirectos, sobre as activi-
dades previstas no punto 1 anterior.

b) Protección do interese xeral no sector ener-
xético e, en particular, a garantía dun axeitado man-
temento dos obxectivos de política sectorial, con 
especial afección a activos considerados estratéxi-
cos. Terán a consideración de activos estratéxicos 
para a subministración enerxética aqueles que poi-
dan afectar á garantía e seguridade das subministra-
cións de gas e electricidade. Para estes efectos, 
defínense como estratéxicos os seguintes activos:

As instalacións incluídas na rede básica de gas 
natural definida no artigo 59 da presente lei.

Os gasodutos internacionais que teñan como 
destino ou tránsito o territorio español

As instalacións de transporte de enerxía eléctrica 
definidas no artigo 35 da Lei 54/1997, do 27 de novem-
bro, do sector eléctrico.

As instalacións de produción, transporte e distri-
bución dos sistemas eléctricos insulares e extrape-
ninsulares.

As centrais térmicas nucleares e as centrais tér-
micas de carbón de especial relevancia no consumo 
de carbón de produción nacional.

c) A posibilidade de que a entidade que realice 
as actividades mencionadas no punto 1 anterior 
desta función décimo cuarta quede exposta a non 
poder desenvolvelas con garantías como conse-
cuencia de calquera outra actividade desenvolvida 
pola entidade adquirente ou pola adquirida.

d) Calquera outra causa de seguridade pública 
e en particular:

1.º A seguridade e calidade da subministración 
entendidas como a dispoñibilidade física ininte-
rrompida dos produtos ou servizos no mercado a 
prezos razoables no curto ou longo prazo para todos 
os usuarios, con independencia da súa localización 
xeográfica; así como:

2.º A seguridade fronte ao risco dun investi-
mento ou dun mantemento insuficientes en infraes-
truturas que non permitan asegurar, de forma conti-
nuada, un conxunto mínimo de servizos exixibles 
para a garantía de subministración.

3. A autorización da Comisión Nacional de 
Enerxía deberá ser solicitada antes da adquisición, 

de forma que a devandita adquisición só será válida 
unha vez obtida a autorización. No caso de que a 
adquisición se produza por medio dunha oferta 
pública de adquisición de accións, o adquirente 
deberá obter a dita autorización con carácter previo 
á autorización da oferta conforme a normativa do 
mercado de valores.»

Disposición transitoria única. Operacións pendentes de 
execución.

O establecido no presente real decreto lei será de apli-
cación a todas as operacións de adquisición subsumibles 
no suposto de feito previsto no punto décimo cuarto da 
alínea terceira.1 da disposición adicional undécima da Lei 
34/1998, do 7 de outubro, na redacción dada mediante a 
presente norma, que se encontren pendentes de execu-
ción no momento da entrada en vigor dela, salvo que con 
anterioridade xa obtivesen a autorización da Comisión 
Nacional de Enerxía no exercicio da función décimo 
cuarta da disposición adicional undécima.Terceiro.1 da 
Lei 34/1998, do 7 de outubro, do sector de hidrocarburos.

Disposición derrogatoria única. Derrogación norma-
tiva.

Quedan derrogadas cantas disposicións de igual ou 
inferior rango se opoñan ao disposto neste real decreto lei.

Disposición derradeira primeira. Carácter do real 
decreto lei.

Este real decreto lei ten carácter básico, de acordo co 
establecido no artigo 149.1.13.ª e 25. ª da Constitución.

Disposición derradeira segunda. Entrada en vigor.

Este real decreto lei entrará en vigor o mesmo día da 
súa publicación no «Boletín Oficial del Estado».

Dado en Madrid, o 24 de febreiro de 2006.

JUAN CARLOS R.

O presidente do Goberno,

JOSÉ LUIS RODRÍGUEZ ZAPATERO 

MINISTERIO DE AGRICULTURA, 
PESCA E ALIMENTACIÓN

 3444 ORDE APA/494/2006, do 24 de febreiro, pola 
que se prorroga o prazo para a presentación de 
solicitudes de subvencións estatais para o des-
envolvemento do Programa nacional de selec-
ción xenética para a resistencia ás encefalopa-
tías esponxiformes transmisibles en ovino, 
durante o ano 2006. («BOE» 50, do 28-2-2006.)

O artigo 23 do Real decreto 1312/2005, do 4 de novem-
bro, polo que se establece o Programa nacional de selec-
ción xenética para a resistencia ás encefalopatías esponxi-
formes transmisibles en ovino, e a normativa básica das 
subvencións para o seu desenvolvemento, establece que 
as solicitudes das axudas se deberán presentar no prazo 

previsto na convocatoria de cada comunidade autónoma 
e en todo caso, antes do 28 de febreiro de cada ano.

Para solicitar este tipo de axudas é necesario achegar 
copia do programa de selección xenética aprobado pola 
autoridade competente. Debido á demora na tramitación 
e publicación do referido real decreto, durante o ano 
2006, o prazo límite é insuficiente para a elaboración e 
aprobación dos programas, publicar as correspondentes 
convocatorias de axudas e, en consecuencia, solicitar as 
axudas.

Por iso, por petición das comunidades autónomas 
púxose de manifesto a necesidade de ampliar o dito prazo 
para a presente campaña.

De conformidade co disposto na Lei 30/1992, do 26 de 
novembro, de réxime xurídico das administracións públi-
cas e do procedemento administrativo común, e de 
acordo coa habilitación establecida na disposición derra-
deira primeira do Real decreto 1312/2005, do 4 de novem-
bro, resolvo ampliar o prazo para a presentación, durante 
o ano 2006, de solicitudes para a concesión de subven-
cións estatais en desenvolvemento do Programa nacional 
de selección xenética para a resistencia ás encefalopatías 
esponxiformes transmisibles en ovino, ata o día 30 de 
xuño, inclusive.

Madrid, 24 de febreiro de 2006.

ESPINOSA MANGANA 

MINISTERIO DA PRESIDENCIA
 3445 REAL DECRETO 229/2006, do 24 de febreiro, 

sobre o control de fontes radioactivas encap-
suladas de alta actividade e fontes orfas. 
(«BOE» 50, do 28-2-2006.)

A Directiva 2003/122/EURATOM do Consello, do 22 de 
decembro de 2003, sobre o control de fontes radioactivas 
seladas de actividade elevada e das fontes orfas, ten 
como obxectivo evitar a exposición dos traballadores e 
do público ás radiacións ionizantes, como consecuencia 
dun control inadecuado das fontes radioactivas encapsu-
ladas de alta actividade e da posible existencia de fontes 
orfas.

Para lograr este obxectivo trátase de conseguir, por 
un lado, un estrito control das fontes radioactivas encap-
suladas de alta actividade durante todo o seu período de 
vida, desde a súa fabricación ata a súa correcta xestión ao 
final da súa vida útil e, por outro, facer fronte aos riscos 
que presenta a existencia de fontes radioactivas sobre as 
que, ou nunca houbo ou se perdeu o control e que son as 
coñecidas como fontes orfas, establecendo as canles con-
ducentes á detección e recuperación do control sobre 
elas.

Esta directiva incorpórase ao noso ordenamento 
interno mediante este real decreto, que se complementa 
co Regulamento sobre instalacións nucleares e radioacti-
vas, aprobado polo Real decreto 1836/1999, do 3 de dec-
embro, e o Regulamento sobre protección sanitaria con-
tra radiacións ionizantes, aprobado polo Real decreto 
783/2001, do 6 de xullo, polos que se levou a cabo a trans-
posición da Directiva 96/29/EURATOM do Consello, do 13 
de maio de 1996, pola que se establecen as normas bási-
cas relativas á protección sanitaria dos traballadores e da 
poboación contra os riscos que resultan das radiacións 
ionizantes.

No referente ás fontes radioactivas encapsuladas de 
alta actividade pertencentes a posuidores ou titulares 

debidamente autorizados, neste real decreto establécese 
a obriga para o seu posuidor, que ha de estar autorizado, 
de levar unha folla de inventario de cada unha delas, en 
que consten, entre outros datos, o número de identifica-
ción así como as transferencias e revisións de que foi 
obxecto. O dito posuidor remitirá unha copia desta folla 
de inventario, nas ocasións en que se establece, ao Con-
sello de Seguridade Nuclear e ao Ministerio de Industria, 
Turismo e Comercio ou ao organismo competente da 
comunidade autónoma, no caso de que esta teña transfe-
ridas as funcións e servizos en materia de instalacións 
radioactivas de segunda e terceira categoría. O Consello 
de Seguridade Nuclear levará un inventario de ámbito 
estatal de posuidores deste tipo de fontes e das fontes 
que posúen.

Tamén se deberán realizar a estas fontes, a intervalos 
periódicos e sempre tras calquera incidente que puidese 
afectar á súa integridade, as probas que garantan a súa 
hermeticidade e ausencia de contaminación superficial, 
debéndose notificar inmediatamente aos órganos compe-
tentes toda perda, roubo ou uso non autorizado dunha 
fonte.

Ao final da súa vida útil, toda fonte en desuso deberá 
ser axeitadamente xestionada, sen atrasos inxustificados, 
ben mediante a súa devolución ao provedor, ou mediante 
a súa transferencia a outro posuidor autorizado ou a unha 
instalación autorizada para o almacenamento a longo 
prazo ou a eliminación de fontes. Para que esta xestión 
conte cos recursos financeiros necesarios para a súa rea-
lización de forma segura, mesmo en caso de insolvencia, 
cesamento de actividade ou calquera outra continxencia 
que lle poida acontecer ao posuidor deste tipo de fontes, 
este ha de establecer previamente unha garantía finan-
ceira.

Ademais dos requisitos que xa se establecen en canto 
á formación dos traballadores que manipulen estas fon-
tes ou poidan estar expostos ás súas radiacións, prevista 
no Regulamento sobre instalacións nucleares e radioacti-
vas, e no Regulamento sobre protección sanitaria contra 
radiacións ionizantes, establécese a obriga de facilitar 
formación sobre as posibles consecuencias da perda de 
control destas fontes e o xeito de actuar en cada caso.

Polo que respecta ao control das fontes orfas, prevese 
a existencia de acordos relativos á vixilancia, control e 
procedementos de actuación nas instalacións, lugares ou 
situacións onde é máis probable que aparezan ou se pro-
cesen este tipo de fontes. Nos ditos acordos incluirase o 
compromiso dos titulares destas instalacións de facilitar 
formación e información aos seus traballadores sobre 
nocións básicas das radiacións ionizantes e os seus efec-
tos, e as medidas que deben tomarse en caso de detec-
tarse ou sospeitarse a presenza dunha fonte.

Como exemplo deste tipo de acordos, cabe sinalar 
que en novembro de 1999 a Administración española e os 
sectores industriais con meirande implicación nas activi-
dades relacionadas coa reciclaxe de chatarra asinaron un 
«Protocolo de colaboración sobre a vixilancia radiolóxica 
dos materiais metálicos» ao que posteriormente se adhe-
riron os sindicatos máis representativos, anticipándose 
así á Resolución do Consello da Unión Europea sobre a 
creación nos Estados membros de sistemas nacionais de 
vixilancia e control da presenza de materiais radioactivos 
na reciclaxe de materiais metálicos (2002/C 119/5).

Así mesmo, en relación coas fontes orfas establé-
cense as garantías financeiras necesarias para facer fronte 
á súa retirada e aos incidentes que calquera fonte deste 
tipo poida provocar.

Na elaboración deste real decreto foron consultados 
os axentes económicos sectoriais e sociais interesados, 
así como as comunidades autónomas e informou o Con-
sello de Seguridade Nuclear.

Por último, cabe indicar que este real decreto, en fase 
de proxecto, foi comunicado á Comisión da Unión Euro-


